
 ناساندنی لۆڤاس 

بەرنامەیەکی پەروەردەییە، کە شێوازێکی چارەسەرە لە چارەسەرکردنی منداڵی ئۆتئزمدا  بەرنامەی لۆڤاس 

لەلایەن )ئیڤار لۆڤاسەوە( مامۆستای پزیشکی   ١٩٧٨پشتی پێدەبەسترێت، ئەم شێوازی چارەسەرە ساڵی 

لەلایەن   لۆڤاس لە سەرووبەندی داگیرکردنی نەرویج-دەروونی لە زانکۆی )کالیفۆرنیا( لە لۆسئەنجلۆس داهێنا

ئەڵمانیاوە بایەخی بەدەروونزانیدا ئەو لە ڕێگەی ئەزموونی خۆی لەگەڵ منداڵانی ئۆتیزم ناوبانگی پەیاکرد.  

ڕۆژەکە کرد کە بۆماوەی ساڵێک بوو، منداڵەکانیش تەمەنیان  منداڵ دەستی بە پ ٢٠بە ڕاهێنانی  ١٩٦٣لەساڵی 

ساڵ بوو.  ١٢-٥لە نێوان   

تاقیکردنەوەی کاەیگەری شێوازی شیکاری ڕەفتاری پراکتیکی بوو، لەگەڵ ئەو   مەبەستی  الۆڤاس لە سەرەتاد 

منداڵانەی کە شڵەژانیان لە گەشەکردن هەیە و رەفتاریان دوژمنکارانەیە، بە تایبەتی ئەوانەی ڕەفتاری  

کە ڕەفتاری  یازاردانی خودی خۆیان هەیە، بەڵام لە هەموویان سەرنەکەوت، تەنها لەگەڵ ئەو کەسانە نەبێت 

 ئازاردانی خودیان هەیە. 

لەبەر ئەوەی ئەندامەکان هاندەربوون، بۆیە لۆڤاس و قوتابیەکانی کاریان بۆ دانانی پڕۆگرامێک کرد کە پشت  

بە ڕاهێنانی کارامەیی سنوردار ببەستێت، لەگەڵ دووبارەکردنەوەی ڕاهێنانەکە بۆ گەیشتن بە پلەی شارەزا و  

سێک دەیەوێت فێری بێت، بۆچەند بەشێک دابەش دەبێت، پلە لە دوای پلە لە  فێربوون. ئەو کارامەییەی کە 

یەکێکەوە بۆ یەکێکی دیکە دەچێت.ئەمەش بۆ هۆی پەیدابوونی ئەو ڕاهێنانەی کە بە هەوڵی جیاجیا  

 ئەنجامدەدرێت. 

پڕۆگرامەکە بوو،  دوای ساڵێک هەموو منداڵەکان هەموو ئەو شارەزایی و کارامەییەیان وەرگرت کە ئامانجی 

بەڵام دوای گەڕانەوەیان بۆ ژینگەی سروشتی خۆیان، ئەوا هەموو ئەوانەیان بیرچوو کە فێرببون، چونکە  

فێرکرد لە ژینگەیەکی داخراوە جیاوازی لەگەڵ ژینگەی سروشتی هەیە، بۆیە ئامانجی ڕاهێنانەکە ئەوە بوو  

کەی نزیک بێت. ستەقینەژینگەیەک بدۆزێتەوە بۆ ڕاهێنانی منداڵەکە لە ژینگەی ڕا   

ڕاهێنانەکە سەرەتا لە ناو نەخۆشخانە بوو، چونکە باوەڕی وا هەبوو کە باشترە ڕاهێنانەکە لە ژینگەیەکی ڕێک  

و پێک ئەنجامبدرێت، بۆ ئەمەش نەخۆشخانە ژینگەیەکی ڕێک و پێکە. بەڵام لەگەڵ ئەوەشدا  ڕاهێنان لە ناو  

بۆ ژینگەی سروشتی.  نەخۆشخانە واتە نەگواستنەوەی ئەزموونەکان  

دواتر ڕاهێنان بۆ کەسوکاری منداڵەکانیش ئەنجامدرا. کەچی پێشتر تەنها کەسانی پسپۆڕ لەگەڵ منداڵەکان  

بوون، ئەرکی دایک و باوکان تەنیا پێدانی خۆراک و لەبەرکردنی جل و بەرگ بوو، بەڵام ئەمجارە جەخت  

ن بدەن و بەمەش مانایەکی قوڵتر بە کاری پسپۆڕەکان  لەوە کرایەوە کە دایک و باوکان بایەخ بە منداڵەکانیا

 دەدەن. 

 قۆناغی سەرەتایی پڕۆگرامەکە 

 شارەزایی سەرنجدان: دانیشتن بە شێوەیەکی سەربەخۆ، پەیوەندی بینین.  •

 شارەزایی لاسایکردنەوە: بۆ جوڵەی ورد ە جوڵەی گەورە و زارەکی.  •

گوزارشتی بەڵێ و نەخێر، وەڵامدانەوەی سادە بۆ  شارەزایی زمانی دەربڕین: لاسایی دەنگی،  •

 پرسیارەکان. 

شارەزایی بەر لە ئەکادیمی: بەرواردکردن و تەواوکردنی چالاکییەکان بە شێوەیەکی سەربەخۆ. لەگەڵ   •

 دیاریکردنی شێوەکان و ڕەنگەکان و پئتەکان. 

ارەزای لەبارەی  شارەزایی بایەخدان بە خود: داکەندنی پۆشاک، خۆی خواردن بخوات و هەندێک ش 

 ەمامەوە هەبێت. ح

 پڕۆگرامەکە  مامناوەندی قۆناغی 

 شارەزایی سەرنجدان: جەختکردنەوە لەسەر پەیوەندی بینین و وەڵامدانەوەی بانگکردن بە ناو.  •

شارەزایی لاسایکردنەوە: لاسایی بەردەوام، کۆپیکردنی وێنەی سادە و دروستکردنی پەیوەندی   •

 جوڵە و دەنگ. 

تایبەتمەندییەکان  شارەزایی زمانی وەرگرتن: بەدوای یەک هاتنی فرمانەکان لە دوو قۆناغی ناسینی   •

و پۆلێنکردن و ناساندن، وەک زانینی بارودۆخە سۆزدارییەکان، ڕەگەز، بتوانیت بپرسێت بۆچی؟  

 سەرنجدانی وێنەکان. 

لە بارەی پێداویستی و    زمانی گوزارشتکردن: لە گوزارشتێک بێت لە دوو یان سێ وشە پێکهاتبێت •

ئارەزووەکانی. ئەمەش بە ئاڵوگۆڕکردنی زانیاری دەبێت لەگەڵ کەسانی دیکە، بە پرسیاری  

 بۆچی؟ 

شارەزایی بەر لە ئەکادیمی: بەرواردکردن و پۆلێنکردن بە شێوەیەک هەندێک ڕەگەزی ناساندنەکە   •

نی چەمکی زۆرتر و کەمتر.  بدات بە دەستەوە، لەگەڵ ناسینی پیتی گەورە وپیتی بچوک، بەکارهێنا 

کاغەزی سادەی کۆپی پیتەکان و ژمارەکان. ناوەکانی بنوسێت و مەقەست بەکاربهێنێت و   ژماردنی

 ناو چوارچێوەکان ڕەنگ بکات. 

 ەمام. شارەزایی بایەخدان بە خود: پۆشینی جلوبەرگ و پانتۆڵ و پێڵاو و بەکارهێنانی ح •

 قۆناغی پێشکەوتووی پڕۆگرامەکە: 

 ارەزایی سەرنجدان: بەردەوامبوونی پەیوەندی بینین لە کاتی تاوتوێکردن و چالاکی بە کۆمەڵ. ش •

شارەزایی لاسای: چاودێریکردنی فرمانە ئاڵۆزەکان، یاریکردن لەگەڵ هاوڕێیان، وەڵامدانەوەی   •

 زارەکی لەگەڵ هاوڕێیانی. 

هەنگاوی ناساندن، وەک لێکچواندن  شارەزایی زمانی وەرگرتن: چاودێریکردنی فرمانەکان لە سێ  •

 و جیاوازی و ناساندنی خاوەندارێتی. 

گوزارشتکردن: گوزارشتەکانی بە ڕاناوی من بێت و وەک من نازانم، گێڕانەوەی چیرۆک کە   •

گوێبیستی بووە، گێڕانەوەی ڕووداوەکان بە ڕوونی، ناسینی ڕاناو و فرمانەکان و جەختکردنەوە  

 لەسەر زانین. 

شبینی ئەنجامەکان، وەرگرتنی هەڵوێستی تایبەت و ڕوونکردنەوەی  زمانی پوخت: پێ •

 هەڵوێستەکەی. 

شارەزایی بەر لە ئەکادیمی: نمونەکان تەواو بکات و ناوەکان بخوێنێتەوە و پیتەکان بناسێنێ و   •

دەنگەکان بناسێ و مانای وشەکان دیاربکات و شیکردنەوەی سادە بدات و ژمارەکان ڕێکبخات و  

ت کە کێش و سەروا و ڕیتمیان وەکو یەکە و وشەی سادە بنوسێ کە لە یادەوەری  ئەو وشانە بناسێ

 هەیە. ئاستی ژمارەکان دیاری بکات. 

شارەزایی کۆمەڵایەتی: ئاڕاستەی بیرکردنەوە و ڕەفتاری هاوڕێیەکانی بناسێت و وەڵامی پرسیاری   •

 هاوڕێکانی بداتەوە. 

نبکاتەوە و چاودێری ڕێنماییەکان بکات و  ئامادەگی خوێندن: لە ڕیز بوەستێت و وەڵامەکان ڕوو •

 وەڵام بداتەوە کاتێک بانگ بکرێت.دەست بەرزبکاتەوە و چیرۆک بگێڕێتەوە. 

 شارەزایی بایەخدان بە خود: ددانەکانی بشوات و جلوبەرگەکانی هەڵبگرێتەوە.  •

 ، بۆ نموونە:  لەو پڕۆگرامەدا هەندێک ڕێکاری بۆ ڕەفتاری جۆراوجۆر دیاریدەکرێت

 پۆزەتیڤ  ڕێکاری 

چەندین بەڵگەیان لە بارەی ڕێکاەی پۆزەتیڤ پێشکەشکرد، وەک  ١٩٦٩لۆڤاس و سیمۆن لە ساڵی 

سەرنجدان لە کاتی بایەخدان بە خود لەلای منداڵ، کە ئەمەش دەبێتە هۆی کەمکردنەوەی ڕەفتاری  

 ئازاردانی خود. 

ویستیەکان بەکاردەهێنرێت لەلایەن ئەو جۆرە ڕەفتارانە بە تایبەتی ئەوانە لە بەرامبەر کەل و پەل و پێدا

ئەو کەسانەی کە لە بوارەکە بەکاردێن، وەک کاردانەوەیەک لێکدانەوەی بۆ دەکرێت. بۆیە  

سەرکۆنەکردن و هەر هەوڵێک بۆ کەمکردنەوەی ئەم جۆرە ڕەفتارانە بە کاریگەر دادەنرێت. چونکە  

ەو ڕەفتارانە بە هۆی ڕێکاری  ڕەفتارەکان بە کاتی و هەمیشەیی دانانرێت. بەڵام لە ڕاستیدا ئ

 یاد دەبێت. زکۆمەڵایەتی 

 پڕۆگرامی لۆڤاس لەسەر کۆمەڵێک بیرۆکە دامەزراوە 

توانستی منداڵەکە لە سودبینین لە رفێگا ئاساییەکانی فێرکردن، ئەگەر هاتوو توانەکە لە مام ناوەند  . ١

 کەمتر بوو. 

فێربوونێکی مامناوەندی، بۆ زیادبوونی توانای  ژینگەی ئاسایی منداڵ هاوکاری، مداڵەکە دەکات بۆ . ٢

 فێرژردنی منداڵەکە دەبێت ژینگەی فێرکردنی منداڵەکە چاک بکرێت پێشبخرێت. 

مامۆستای پەروەردەی تایبەت و پسپۆڕ لە دەروونناسی توانای هاریکاری منداڵی هەیە، کە بۆ  . ٣

 ی فێرکردنی ڕێکوپێک دەبێت. خوار مامناوەند ئاستەکەی دادەبەزێت، ئەمەش لە ڕێگای ژینگەیەک

هەروەها دەبێت ژینگەکە بە پێی توانا نوێنەرایەتی ژینگەی سروشتی بکات)ژینگەیەکی کراوە  . ٤

 بێت(. 

چارەسەرکردنی ڕەفتارێکی دیاریکراو، مانای ئەوە نییە کە ڕەفتارێکی دیکەش چارەسەرکراوە. بۆ  . ٥

نای ئەوە نییە ڕەفتاری لەرزینی جەستە تەواو  ، ئەوە مانمونە ئەگەر هاتوو ڕەفتاری سەرنجدان پێشخرا 

 بووە. 

. چارەسەرکردن دەبێت چل کاتژمێر بۆ هەفتەیەک بەردەوامبێت لە قوتابخانە و) هەموو ڕۆژێکی  ٦

 خوێندن بەبێ کاتەکانی پشوودان( ئەمە سەرەڕای ڕاهێنان لە ماڵەوە لە کاتەکانی دیکەی ڕۆژ. 

ی کارامەییەکان هەبێت، هەروەک چۆن پلان بۆ فێرکردنی  . دەبێت هەر لەسەرەتاوە پلان بۆ گشتاندن٧

کارامەییەکان هەبێت. لەبەرئەوەی ناتوانرێت چاوەڕوانی لە منداڵێکی ئۆتیزم بکرێت کە لە خۆیەوە  

 کارامەییەکە ئەمجامبدات بێ ئەوەی ڕاهێنانی بۆ بکرێت. 

 دانیشتنەکانی خوێندن لە پڕۆگرامی لۆڤاس  

خولەکە بۆ ئەو منداڵانەی کە سەرەتا پڕۆگرامەکەیان   ٩٠-٦٠لە نێوان  ماوەی یەک دانیشتن مەوداکانی

خولەک پشوو بدات یاخود   ١٥خولەکە منداڵ دەتوانێت  ٩٠-٦٠سەر جێبەجێدەکرێت وە لەدوای ئەو لە

خولەک بەردەوام دەبێت تاوەکو   ٩٠-٦٠یاری بکات دواتر دەگەڕێتەوە بۆ دانیشتنەکە کە ماوەی 

کە دیاریکراوە بەسەردەچێت. ئەومنداڵانەی کە نوێ نین لە بەرنامەکەدا   ژمارەی ئەو کاتژمێرانەی

خولەک بێت یان زیاتر دواتر   ١٥کاتژمێر بێت و ماوەی پشویش ٤ڕەنگە ماوەی دانیشتنەکانیان

دەگەڕێتەوە بۆ دانیشتنەکە بەم شێوەیە بەردەوام دەبێت تاوەکو کاتژمێرەکانی هەر ڕۆژێک تەواو دەکات  

 کاتژمێرە.  ٨کە 

 پلانی پڕۆگرامی لۆڤاس 

کات بە  کۆرس  ڕۆژ 
 خولەک 

 تەوەرەکانی دانیشتنەکە 

ڕۆژی 
 یەکەم

 *یەکترناسینی گروپەکان  خولەک١٢٠ یەکەم
 *ناسینی لۆڤاس

 *ناسینی شێوازی لۆڤاس 

ڕۆژی 
 یەکەم

 *پڕۆگرامئ لۆڤاس لەسەر چ بیرۆکەیەک بونیادنراوە  خولەک١٢٠ دووەم
ویستویەتی بە ماوەیەکی دوور بە دەستی  *ئەو ئامانجانەی لۆڤاس 

 بهێنێت 
 *مشتومڕ و ڕاهێنان 

ڕۆژی 
 دووەم

 *شیکردنەوەی ڕەفتاری جێبەجێکردن چییە؟  خولەک١٢٠ یەکەم
*چەمکە بنەڕەتییەکانی پەیوەندیدار بە شیکردنەوەی ڕەفتاری 

 جێبەجێکردن
ڕۆژی 
 دووەم

 جێبەجێکردن*تەکنیکەکانی شیکردنەوەی ڕەفتاری  خولەک١٢٠ دووەم

ڕۆژی 
 سێیەم 

 *مەرجی ئەو کەسانەی لە پڕۆگرامەکە کار دەکەن خولەک١٢٠ یەکەم
 *ڕۆڵی باوکان لە پڕۆگرامی لۆڤاس 

ڕۆژی 
 سێیەم 

 *ئاستەنگەکانی بەکارهێنانی پڕۆگرامی لۆڤاس  خولوک١٢٠ دووەم
 *گفتوگۆی ئازاد 

  

 کاتژمێر  ١٢کۆی کات: 

 لۆڤاس ڕۆڵی دایک و باوکان لە پڕۆگرامی 

بەشداریکردنی دایک و باوک لە پڕۆگرامەکە زۆرگرنگە، هەندێک لە توێژەران لەو بڕوایەدان کە  

ناتوانرێت کارامەییەکانی گشتاندنی لە قوتابخانە بۆ بکرێت، ئەگەر باوک و دایک لە جێبەجێکردنی  

پڕۆگرامەکە،  پڕۆگرامەکە بەشدار نەبن. لێرەشەوە بەشداربوونی دایک و باوک دەبنە بەشێک لە 

بەشێوەیەک بەشداربووان بەشێک لە پڕۆگرامەکەیان لەسەر منداڵەکە جێبەجێدەکەن و بەشەکەی  

 دیکەش دایک و باوکانیش لەهەمان ڕۆژ جێبەجێ دەکەن. 

لۆڤاسیش پێی وایە دەبێت پڕۆگرامەکە بیست وچوار کاتژمێر بەردەوام بێت و دانەبڕێت، ئەمەش بە  

ا. سەرەڕای ئەمەش بەشداربووانی دایکان وباوکان لە ڕاهێنانی  ڕۆژد ٣٦٥شێوەیەکی ڕۆژانە لە 

منداڵەکانیان بەشێکی زۆر لە خەرجییەکان کەم دەکاتەوە. لەو بابەتانەی کە باوک و دایک دەتوانن بۆ  

خواردن و یاری و هاندانی کۆمەڵایەتی وەل لە باوەشگرتن و  منداڵەکانیان دابین بکەن، نمونەی 

 یاری پەسەند بەلای منداڵەکانەوە. گوزارشتی ستایشکردن و 

هەروەها دەتوانن لە فەرامۆشکردنی هەندێک ڕەفتاری نەشیاو بەشدار بن، ئەمەش لە میانەی  

پێشکەشکردنی ڕەفتاری چاک دەبێت، سەرەڕای ئەمانەش باوک و دایک دەتوانن ڕەفتاری منداڵەکانیان  

ی  دیاری بکەن، دەزانن منداڵەکانیان پێویستی بە چ شارەزاییەکە، لێرەوە کەسوکار مامۆستای یەکەم

منداڵەکەن، هەر ئەوانیش بەرپرسن لە چاودێریکردنی فێربوونی منداڵەکە وڕێکخستنی ژینگەی  

 منداڵەکە.  

 شیکردنەوەی ڕەفتاری جێبەجێکردن چییە؟ 

شیکردنەوەی ڕەفتاری جێبەجێکردن بەوە پێناسە دەکرێت کە بریتییە لە نەخشەدانان و جێبەجێکردن و  

هێنانی چاککردنێکی کۆمەڵایەتی گرنگ لە ڕەفتاری  هەڵسەنگاندنی گۆڕسنی ژینگەی بۆ بەدەست

مرۆیدا. شیکردنەوەی ڕەفتاری جێبەجێکردن هەر یەکە لە تێبینی ڕاستەوخۆ و پێوەر و شیکردنەوەی  

فەرمانی پەیوەندی نێوان ژینگە و ڕەفتار لە خۆ دەگرێت. شیکردنەوەی ڕەفتاری جێبەجێکردن هاندەر  

دەیەوێت دۆزینەوە لە بواری شیکردنەوەی وەسفی و فرمانی    نییەکان بەکاردەهێنێ کەو ئەنجامی پێش

بەدەستبهێنێ، ئەمەش لە پێناو گۆڕانێکی کرداری دەبێت. سەرەڕای ئەمانەش شیکردنەوەی ڕەفتاری  

جێبەجێکردن پشت بەو باوەڕە دەبەستێت کە گوایە ڕەفتاری تاکەکان بە پێی ڕووداوەکانی ژینگەی  

ەندامییەکان دەبێت وەک بواری بۆماوەیی. بۆیە شیکردنەوەی  ئێستا و ڕابردوو و گۆڕانکارییە ئ

ڕەفتاری جێبەجێکردن لە شرۆڤەکانی ڕەفتاردا زیاتر جەخت دەکاتە سە ڕووداوەکانی دەرەوە کە  

 دەکرێت دەستکاری بکرێت، نەوەک ئەو پێکهاتە ناوەکییانەی کە لەدەرەوەی ویستی ئێمەدایە. 

 ری جێبەجێکردن،  لەو بوارانەی خوارەوە ئەنجامدراوە: بۆیە دەتوانین بڵێین شیکردنەوەی ڕەفتا

 . دانیشتوان) منداڵان، ئەوانەی خاوەن پێداویستی تایبەتن لە هۆش وجەستە وخوێندن(. ١

 . ئەوانەی لەو پەروەردەیە بەشدار دەبن، دەستێوەردان دەکەن)باوان و مامۆستایان و تیمی کارکردن(٢

 گا و نەخۆشخانە وئۆفیسەکانی کارکردن(. . شوێنەکان)قوتابخانە و ماڵ وپەیمان٣

)زمان و کارامەیی وشارەزایی پیشەیی و کۆمەڵایەتی و ئەکادیمی و کات بەسەربردن  . ڕەفتارەکان٤

وسەرەڕای چەندین ڕەفتاری توندوتیژ کە زیان بە خود دەگەیەنێت و لەگەڵ ڕەفتاری دژو جۆرێتی  

 تایبەت(. 

جێبەجێکردن دەستکاری ڕەفتاری بە شێوەیەکی مەنهەجییانە کە بەندە بە  لێرەوە شیکردنەوەی ڕەفتاری  

چەند بنەمایەکی تایبەتی تیۆری فێرکردن، ئەمەش لە پێناو چاککردنی ڕەفتاری کۆمەڵایەتی گرنگ بۆ  

ئاستێکی پێویست. سەرەڕای ئەمەش دەیسەلمێنێ کە ئەو دەستکارییە بەرپرسیارێتییە)بایەر ۆڵڤ و  

 (.١٩٩١لەساڵی  و سولزار ئینزارۆڤ ومایەر١٩٦٨رایسلی لە ساڵی

"ڕەفتاری کۆمەڵایەتی گرنگ" خوێندنەوە و توێژینەوەی ئەکادیمی وشارەزایی کۆمەڵایەتی لە  

خۆدەگرێت، ئەمەو سەرەڕای پەیوەندی وشارەزایی ژیانیی کە گونجان دروست دەکات. سەرەڕای  

ەیی جوڵە دەگونجێت، وەل خواردن و  ئەمەش چەندین شارەزایی ژیانی لە خۆدەگرێت کە لەگەڵ کارام

ئامادەکردنی خواردن وبەکارهێنانی توالێت و برین پێچی وچاودێری کەسی. ئەمە سەرەڕای چەندین  

کارامەیی وەک کات ڕێکخستن و ڕێکاری و پارە و بەها و ئاڕاستەی کۆمەڵایەتی و شارەزایی  

ت لە پێناو کەسانی خاوەن  لە شیکردنەوەی ڕەفتاری جێبەجێکردن شەش ڕێگەی تایبە کارکردن.

 پێداویستی تایبەت بەکاردێت: 

. زێدە ڕەفتاری:)بۆ نمونە: ڕێکاری تایبەت بە زیادکردنی هاندانی ڕەفتاری گرنگ یان کارلێکردنی  ١

 کۆمەڵایەتی(. 

.فێرکردنی شارەزای نوێ: )بۆ نمونە: ڕێنمایی مەنهەجی و ڕێکاری هاندان بۆ ئەوەی هاوکاربێت لە  ٢

 انی و شارەزایی پەیوەندی و شارەزایی کۆمەڵایەتی(. فێرکردنی فەرم

. پاراستنی ڕەفتارەکان: ) بۆ نمونە: ڕێکاری تایبەتبە زاڵبوون بەسەر خود و چاودێریکردنی خودی  ٣

 و گشتاندنی شارەزایی کۆمەڵایەتی پەیوەنددار بە کارەوە(. 

مونە: ئەنجامدانی ئەو  .گشتاندن و گۆرینی هەڵوێستێک یان کردارێک بۆ کردارێکی دیکە: )بۆ ن٤

 ڕەفتارەی کە لە ژوورێکی دیاریکراو فێرکراوە، لە پۆلیش ئەنجامی بداتەوە(. 

. ڕێکخستن یان تەسککردنەوەی ئەو باردۆخەی کە ڕەفتارەکان تێکەڵ بە یەکتر دەکات: )بۆ نمونە  ٥

 چاککردنی ژینگە(. 

 بۆ بمونە ئازاردانی خود(. . کەمکردنەوەی ڕەفتاری ناوەکی:)٦

نەوەی ڕەفتاری جێبەجێکردن بە نمونەیەکی ڕێکاری پۆزەتیڤ دادەنرێت کە پشت بە پێوەرێک  شیکرد

دەبەستێت، دەکرێت خودی ئەو پێوەرەش لە هەڵسەنگاندنی پۆزەتیڤانەی ڕەفتاری تێبینیکراو کاری  

  پێبکرێت. ئەو پێوەرەی پشتی پێ دەبەسترێت پێویستی بەوە هەیە کە ڕەفتارەکان بە شێوەیەکی پۆزەتیڤ

پێناسەیان بۆ بکرێت و دووبارە پێناسە و وەسفی زاراوە ناڕۆشنەکان بکرێتەوە، بە نمونە زارەوەی وەل  

توڕەیی و دڵتەنگی و توندوتیژی و نۆبەی توڕەیی، بە شێوەیەک ئەو زاراوانەی کە تێبینیان دەکرێت  

ئینزارۆڤ و   -لزارلەگەڵ پێوەری ڕێژەی بگونجێت و دواتریش تایبەتمەندییەکانیان تۆمار بکرێت ) سو

 (.١٩٩١مایەر لە ساڵی

دەکرێت ئامانجی تایبەت بۆ کەمکردنەوەی ئاکاری توندوتیژی منداڵ، بەوە وەسف بکرێت کە  

توندوتیژی هەوڵێک یان ڕووداوێکە کە چەند چرکەیەک دەخایەنێ، وەک گەستن و زامدارکردنی  

ەتی لەگەڵ هاوڕێیان بەوە وەسف  بچووک و قژ ڕاکێشان، یان دەکرێت پێشنیاری کارلێکردنی کۆمەڵای

بکرێت کە سەیرکردنی هاوڕێیانی پۆل و دەربڕینی سڵاوێکی گونجاوە لەگەڵ هاوڕێیان. )لێرەدا  

مەبەست ئەوەیە زاراوەکان بۆ دونیای منداڵ بچوک بکرێتەوە، واتە کاتێک دەگوترێت پەیوەندی لە پۆل  

 بەڵکو تەنها چەند ڕەفتارێکی سەرەتاییە.( دروست بکات، مەبەست ئەو پەیوەندییە پێگەیشتووە نییە،  

  دەستێوەردان یان دەستکاری تایبەت بە شیکردنەوەی ڕەفتاری جێبەجێکردن پءوئستی بە سەلماندنی 

ئەو ڕووداوانە هەیە کە بەرپرسە لە ڕوودانی ڕەفتارێک، بۆیە شیکردنەوەی ڕەفتاری جێبەجێکردن  

چەند ئامڕازێکی شیکردنەوەی بەکاردەهێنێت، کە سەلماندنی ڕازیکەر و ئەنجامی تایبەتی بە  

( سەرەڕای ئەمانەش هەڵسەنگاندنی ئەو  ١٩٨٧گۆڕانکارییە ڕەفتارییەکان هەیە، )بایەر و ریسلی 

 فتارانە لە ڕێگای بابەتی پەیوەندار دەبێت، وەک قوتابخانە و ماڵ و کۆمەڵگا. ڕە

بەکارهێنانی نمونەی تاکەکەسی لە پلاندانانی ئەزمونی بە پێکهاتەیەکی پێویست دەزانرێت لەو  

پڕۆگرامەدا کە پشت بە مەنهەجی تایبەت دەبەستێت، ئەو پڕۆسەیەش لەو پێکهاتانەی خوارەوە  

 پێکهاتووە: 

 ریکردنی ڕەفتارە ئاڵۆزەکان و کەمتوانایی لەئەنجامدانی ڕەفتارێک. دیا -١

 دیاریکردنی ئامانج -٢

 دانانی ئامڕازێک تایبەت بەو ڕەفتارەی بۆتە جێی ئامانج. -٣

 هەڵسەنگاندنی ئاستە ئێستاییەکانی کردارەکە) هێڵی سەرەکی(.  -٤

فێرکردنی ڕەفتاری نوێ و کەمکردنەوەی  نەخشەکێشان و جێبەجێکردنی ئەو نەخشەیە کە بە  -٥

 ڕەفتاریب زیانبەخش دانراوە. 

 پێوەری بەردەوام بۆ ڕەفتارەکان، ئەمەش لە پێناو دیاریکردنی کاریگەری دەستێوەردانەکە.  -٦

ێوەردانەکە لەگەڵ ئەو گۆڕانکارییانەی کە بۆ پاراستن و  گەڵسەنگاندی بەردەوام بۆ کارابوونی دەست -٧

 رییەکە ئەنجام دەدرێت. کاراکردنی کاریگە

ئەو پڕۆسەیەی سەرەوە لەسەر دانانی هەموو ئەو تایبەتمەندییانەی ئەنجامدەدرێت کە پێویستن بۆ  

پءکهێنانی ڕێبازێکی ورد و بەرپرس لە گۆڕانکارییەکانی ڕەفتاردا. کاریگەری تایبەت بە  

خاوەن پێداویستی تایبەت  دەستێوەردانەکان لە شیکردنەوەی ڕەفتاری جێبەجێکردن لە بواری منداڵانی  

بە شێوەیەکی باس تۆمار دەکرێت، لەگەڵ توێژینەوە لە بارودۆخی ئێستای کە دووبارە بەکارهێنانەوەی  

ئامڕازەکان ئەنجامدەدرێت و هەر ئەمەش دەبێتە هۆی پێشکەوتنی بوارەکە. بەبەڵگەکردن و 

دن لە سەرەتای شەستەکانی  تۆمارکردنی ئەو تەداخولانە لە بواری شیکردنەوەی ڕەفتاری جێبەجێکر

ەفتاکانەوە دەستی  هەڵسەنگاندنێکی گشتگیر لە سەرەتایی حسەدەی ڕابردوو تۆمارکراوە، لەگەڵ  

 پێکردووە. 

 چەمکە سەرەکییەکانی لە شیکردنەوەی ڕەفتاری جێبەجێکردن:

کە دەدات  کاریگەرییە پێشینەکان ) ئاڕاستەکردن(: ئەو پێداویستی و کاریگەرییانەی کە هانی منداڵە -١

 کردارێک یان ڕەفتارێک ئەنجام بدات. 

ڕەفتار: ئەو کاردانەوە یان وەڵامدانەوەیە کە منداڵەکە ئەنجامی دەدات )هەر کارێک منداڵەکە   -٢

 ئەنجامی بدات(. 

 ئەنجامەکان: هاندان یان سزا ئەگەر سادەش بێت یان پەرچەکردارێکی نێگەتیڤ بێت.  -٣

ڕەفتاری جێبەجێکردن بۆتە هۆی دۆزینەوەی چەندین ڕێکار بۆ   توێژینەوەکان لە بواری شیکردنەوەی

کەمکردنەوەی ڕەفتار نەشیاو. سەرجەم پڕۆگرانەکانیش دەیانەوێت ئەو جۆرە ڕەفتارانە کەن بکەنەوە،  

ئەمەش لە ڕێگای چاککردنی ئەو بارودۆخانەی کە بەر لە ڕەفتارەکەوە دێن، یان دەبنە هۆی گۆڕینی  

 ڕەفتارەکە. 

 سانەی کە لە پڕۆگرامەکەدا کاردەکەن مەرجی ئەو کە

مانگ   ٩کە  uclaپێویستی بە پلەی ماستەر هەیە لە زانکۆی   (ABAجێبەجێکردنی پڕۆگرامی )

کارامەیی   ٥٠٠کاتژمێری لە خۆ دەگرێت ئەو پڕۆگرامە  ٣٠دەخایەنێت و لە هەفتەیەکدا ڕاهێنانی 

 تاکەکەسی لە خۆ دەگرێت کە دەبێ منداڵی توشبوو بە ئۆتیزم فێریان ببێت. 

 ١٢-٦پڕۆگرامی لۆڤاس کە دوو ساڵ دەخایەنێت، ئەو منداڵانە لە خۆ دەگرێت کە تەمەنیان لە نێوان 

گ بەر لە قوتابخانەیە، هەندێکیشیان پێیان وایە کە باشترین تەمەن بۆ پڕۆگرامەکە بۆ ئەو منداڵانە  مان

ساڵی دان، سەرجەم ئەو منداڵانەی کە لەو پڕۆگرامە کاردەکەن تەمەنیان لە نێوان   ٥-٣بێ کە لە نێوان

ێت، بکرێت.  ساڵە، لەگەڵ ئەوەشدا دەکرێت دەستێوەردانی چڕ بۆ ڕەفتار لەهەر تەمەنێک ب ٦-٣

دەکات کە لەگەڵ قوتابخانەی   توێژینەوەکانیش ئاماژە بۆ ئەوە دەکەن کە ئەو شیوازە هاوکاری مندالان

 ئاسایی تێکەڵ بکرێن.  

چۆن دەتوانرێت لە ڕێگەی پڕۆگرامی لۆڤاس مامەڵە لەگەڵ ڕەفتارە نادروستەکان  

 بکرێت

 تەواوبوونی هەر کارێک کە بەباشی وەڵامی دابێتەوە. . دەکرێت پاداشتی منداڵەکە بکرێت دوای ١

. کاتێک منداڵەکە فێردەکەین دەتوانین هاندەرە سەرەتاییەکان زیاد بکەین. لە بری خواردن، دەیوانین  ٢

 پاداشتی کۆمەڵایەتی زتاد بکەین وەک لە ئامێزگرتن، ماچکردن تا کۆتایی. 

شتاندنی بۆ بکەین بۆیە بەم شێوەیە پاداشت دەبێت  . هەرکارێک منداڵەکە توانایەک فێربوو دەتوانین گ٣

 بە پادشتێکی ناوەکی. 

 . هەرکات هەڵەی کرد دەکرێت سزا بدرێت ئەوەش ڕەنگە بە ڕاگرنی پاداشتەکان بێت. ٤

 

ئەم بیرۆکەیە لەسەر کۆمەڵێک منداڵی ئۆتیزم بڵاوکرایەوە بەڵام زۆر خاو بوو بۆیە کۆمەڵێک  

 یتی بوو لەم خاڵانەی خوارەوە:  گۆڕانکاری تێدا ئەنجامدرا کە بر

 کاتژمێر لە هەفتەیەکدا.  ٥٠. زیادکردنی کاتی کارکردن بۆ ١

 بێت.  ٦٠-٥٠. دەبێت ئەو منداڵە ڕێژەی زیرەکی لە ٢

 ساڵ  ٥-١. ڕاهێنانی مندال ٣

 . ڕاهێنانی منداڵ لە ناو خێزان و بەشداریکردنی خێزان لە ڕاهێنانی منداڵی ئۆتیزمدا. ٤

 بەرنامەیەکی پەروەردەی کە لە سوککەوە بۆ قورس دەست پێبکات. . دانانی  ٥

 چۆن فێردەکرێن و چی دەکرێت؟ 

 لە ڕیەگی هەوڵدان و دووبارەکردنەوە منداڵەکە فێردەبێت. 



11 
 

پێیان دەوترێت کە کارێک ئەنجام بدەن، بۆ نمونە دەست لە شتێکی دیاریکراو بدەن، یاخود سەیری  

ت و بەباشی ئەو کارانە کە بە منداڵەکە ئەنجامدراوە بە باشی  بەرانبەر بکەن، تا دوایی ئەگەر بێ

ئەنجامی دابێت و وەڵامی دابێتەوە ئەوە پاداشت دەکرێت گەر وەڵامدانەوەکە ناڕاست بێت وپشتگوێ  

دەخرێت و هەوڵی لەگەڵ دەدرێتەوە و هاندەدرێت تا ڕەفتارەکە چاک بکاتەوە. منداڵەکە ئەوکاتەی کە  

ت دەداتەوە پاداشت دەکرێت بۆ زیاتر هاندان و بەردەوامی لەسەر  وەڵامی پرسیارێکی دروس

ئەنجامدانی کە پێدەوترێت، بەرنامەکە تەنها کەمکردنەوەی ڕەفتاری نێگەتیڤ لەگەڵ زیادکردنی  

 ئەگەرەکانی فێربوون و ڕاهێنانە بۆ کارامەیی جیاواز. 

ەجێکردن  ئەو تەکنیکانەی کە لە میانەی بەکارهێنانی شیکردنەوەی رەفتاری جێب

 دۆزراونەتەوە 

 شیکردنەوەی ئەرکەکان 

ئەمە پڕۆسەی دابەشکردنی پێکهاتەکانی ئەرکەکەیە بۆ چەند بەشێک، بۆ ئەوەی فێرکردنەکە گونجاو  

بێت، ئەمەش لە ڕیگای بەکارهێنانی زنجیرەیی دەبێت، جا ئەو زنجیرەییە پێشینەیی بێت یان پێچەوانە  

 بێت. 

ڕێکاری ڕەفتاری و دەروازەی شیکردنەوەی ڕەفتاری ڕێکخراوە  شیکردنەوەی ئەرکەکان لە 

ناجێگیرەکان بەکاردەهێنرێت. زۆر جاریش هەنگاوەکانی ڕەفتار لە میانەی شیکردنەوەی ئەرکەکان 

 دەردەکەوێت. 

شیکردنەوەی ئەرکەکان لە ڕێکاری ڕەفتاری و دەروازەی شیکردنەوەی ڕەفتاری ڕێکخراوە  

زپر جاریش هەنگاوەکانی ڕەفتار لە میانەی شیکردنەوەی ئەرکەکان ناجێگیرەکان بەکاردەهێنرێت. 

 دەردەکەوێت. 

بێرگن شیکردنەوەی ئەرکەکانی بۆ پەیوەندی ڕاوێژکاری ڕەفتاری بەکارهێناوە. دواتر تۆماس کراتۆ  

ڕێگایەکی هاوشێوە بۆ پێشخستنی  چوێڵ پڕۆگرامێکی ڕاهێنانی لەسەر ڕێنماییەکانی بێرگن بونیادناوە. 

نەکان بۆ شارەزایی ورد بۆ ڕاوێژکارەکان بەکارهاتووە. دواتر ئای ڤەی ئەمەی بە قۆناغی  ڕاهێنا

ڕەفتاری ناوبرد. ئەو قۆناغەش زۆر بەرهەمهێنە، ئەو ڕێگایەش بۆ ڕاهێنانی ڕاوێژکاران لە ساڵانی  

یی  حەفتاکانەوە تا نەوەدەکان بەکارهاتووە. هەروەها شیکردنەوەی ئەرکەکان لە دیاریکردنی شارەزا

  ١٩٦٨پێویست بۆ پیشەیەکی دیاریکراو بەکاردەهێنرێت. لە بواری پەروەردەشدا ئینجلمان لە ساڵی 

شیکردنەوەی ئەرکەکانی وەک بە شێک لە ڕێگا پێویستیەکانی نەخشەدانانی ڕێبازی خوێندنی  

 ڕاستەوخۆ دانا. 

 زنجیرەیی 

بچووک، بۆ ئەوەی فێرکردنەکە ئاسان بێت،  دابەشکردنی فێرکردنی کارامەییەکانە بۆ چەند یەکەیەکی 

بۆ نمونە ئەگەر بمانەوێت منداڵێک فێری شوشتنی ددانەکانی بکەین، ئەوا سەرەتا دەبێت فێری ئەوەی  

عجونەکە  جونەکە دەگوشێ، بۆ ئەوەی مەعجونی ددانەکە دەکاتەوە و دواتر چۆن مە عبکەین چۆن مە

 . تا بەتواوەتی فێری پاککردنەوەی ددانەکانی دەبێت. دەربێت، گەنگاوەکانی دیکە یەک لە دوای یەک....

دەشتوانرێت شیکردنەوەی زنجیرەیی بۆ ئەو ڕەفتارە نەخوازراوانە بکەین، تا ڕێگری لە دەرکەوتنیان  

بکەین، ئەو شێوازەی شیکردنەوەی زنجیرەیی بە شێوەیەکی فراوان بەکاردێت بە تایبەتی بۆ  

 توشبووانی پەشێوی ڕەفتاری. 

گەڕانەوە یان لە دواوە: لەم شێوازەدا منداڵ یەکەمجار دوا هەنگاو فێردەکرێت، دواتر  *زنجیرەیی 

هەنگاوی بەر لە کۆتایی... ئەو شێوازە زیاتر فێرکردنی بۆ فێرکردنی زمان بەکاردێت. بە تایبەتی لە  

 خوێندنی سرودەکاندا، چونکە منداڵ زۆر جار دوایین وشەی دێڕەکانی سرودەکەی لە بیر دەمێنێت. 

*زنجیرەیی بەرایی یان لە پێشەوە: لەو شێوازەدا هەنگاوەر بەراییەکان فێردەکرێن، لە بەروایی بۆ  

 کۆتایی. واتە کۆمپیوتەرەکە دەکاتەوە و دواتر فایلی یاری، ئینجا دەست دەکات بە یاریی کردن. 

 تێگەیاندن 

رەفتارێک ئەنجام بدات. جیاوازی  ئەوە نمونەیەکی هاوکاریی و تەدەخولکردنە بۆ ئەوەی منداڵەکە 

بۆچوون لە بارەی بەکارهێنانی جۆرەکانی تێگەیاندن هەیە، کامیان باشترە یان کامیان دەبێ پێشتر  

بەرەبەرە هاوکاری و تەداخولکردنە کەم بکرێتەوە. ئەمەش لە ڕێگای فێرکردنی ڕەفتارێکی نوێ  

ەم دەکرێتەوە، تا منداڵەکە بە تەواوەتی  دەبێت، سەرەتا بە چڕی بەکاردێت، بەڵام دواتر بەرەبەرە ک

تێدەگات. هەندێکجار تێگەیاندن بە پێچەوانەوە بەکاردێت، لە کەمەوە بۆ زۆر، دواتریش کەمدەکرێتەوە  

بۆن ئەوەی قوتابییەکە لەسەر ڕەفتارەکە ڕابێت و هەموو کاتێک پشت بە هاندان وهاوکاریی و  

 تێگەیاندن نەبەستێت. 

 جۆرەکانی تێگەیاندن 

 ێگەیاندنی زارەکەی: بەکارهێنانی وشە بۆ ئاماژەکردن بە وەڵامدانەوەهی خوازراو. : ت١

 : تێگەیاندنی بینراو: وێنە یان نمونەیەکی دیکەی بینراوە ٢

 : پێگەیاندن بە ئاماژە: بەکارهێنانی ئاماژە جەستەییەکان بۆ وەڵامدانەوەی خوازراو. ٣

ی خوازراو بۆ قوتابی، ئەو جۆرەش بەباشی  : تێگەیاندنی نموونەی: بموونەیی وەڵامدانەوەیەک٥

 دەگونجێت کە لە ڕێگای لاسایکردنەوە فێردەبن. 

:تێگەیاندنی جەستەیی: هەڵسوکەوتی جەستەیی لەگەڵ تاکەکە بۆ ئەوەی بە وەڵامدانەوەی پێویست  ٦

)دەست   بگەین. تێگەیاندنی جەستەیی کۆمەڵێک ئاستی هەیە کە چاکترینیان بریتییە لە دەستیوەردانی 

 لەسەر دەست( کەمترینیانیش بریتییە لە لێدانی دەست بە هێواشی لە کاتی دەستپێکردنی جوڵەکە. 

 ئەو ڕووداوانەی کە هاوکاری دروستکردنی وەڵامدانەوەکە دەکەن بە تێگەیاندن دادەنرێت. تێبینی/ 

 ەشاردان ح

ەشاردان ئەوەیە کە منداڵەکە ڕەفتارەکە ئەنجام بدات، بێ ئەوەی پێویستی بە  حئامانجی گشتی لە 

تێگەیاندن هەبێت. ئەو کاتە تێگەیاندن کەمدەکرێتەوە بۆ ئەوەی بە تەواوی پشتی پێنەبەستێت لە  

ئەنجامدانی ئەو ڕەفتارە و شارەزاییەی کە فێری بووە. بەو واتایەی بەرەبەرە کومکردنەوەی نەهێشتنی  

 و هاندانی منداڵەکە بۆ ئەوەی بۆخۆی ڕەفتارەکە ئەنجام بدات.  هاوکاری

 کەمکردنەوەی هاندان 

ەشاردان بریتییە  حەشاردان و کەمکردنەوەی هاندان دروست دەبێت. حزۆرجار تێکەڵەییەک لە نێوان  

لە نەهێشتنی هاوکاری، بەڵام کەمکردنەوەی هاندان واتا درێژکردنەوەی ئەو ماوە زەمەنییەی لە نێوان  

 هاندانەکان هەیە.)واتە دواخستنت هاندانەکە(. 

بڕێکی گونجاوە.   ٣٠پاڵپشتەیەک بۆ ئەو قسەیە هەیە دەڵێت کەمکردنەوەی ڕێژەی هاندان بە لەسەدا

سەرەڕای گرنگی کەمکردنەوەی هاندان لە ڕێکاری بارودۆخە لە ناکاوەکان و ڕژێمە نمونەیەکانی  

اوە، بە تایبەتی لەلایەن کەسانی پڕۆفێشناڵ و کەسانی  ئابووری، کەچی دەبینین بابەتێکی فەروامۆشکر

 ما ئامادەش. 

 گشتاندن 

گشتاندن واتا قوتابییەکە لەسەر ئەوە ڕابهێنرێت ئەو شارەزاییەی فێری بووە لە شوێنی دیکە درێژی  

بکاتەوە و دووبارەی بکاتەوە. یان واتایەکی دیکە بریتییە لە فێرکردنی ئەو قوتابییەی کە ڕەفتارێک  

ووە، بزانێ ڕەفتارێکی نزیک لە شێوەی ئەو ئەنجام بدات، دەشکرێت گشتاندنەکە لە ڕێگای  فێرب

 کەسەکان و هەڵوێست و کەلوپەلەکانەوە ئەنجام بدرێت. 

بۆ نمونە ئەگەر منداڵێک کارامەیی و شارەزاییەک لەسەر شتێکی دیاریکراو فێر بووە، لەسەر  

ییەکی دیاریکراو، ئەوا دەبێت فێری ئەوە بێت لە  کەلوپەلێکی دیاریکراو یان لەسەر دەستی مامۆستا

شوێنێکی دیکە و لەسەر دەستی کەسانی دیکە و بە کەلوپەلی دیکە دووبارەی بکاتەوە. واتە کاتێک  

قوتابییەکە لەسەر مێز فێری ڕەنگەکان بووە، دەبێت مامۆستاکەی پیاسەیەک بە قوتابییەکە بکات لە ناو  

گەکان لە ماڵ وشوێن و قوتابخانەوە و لەسەر کەلوپەلەکانی دیکە،  قوتابخانە بۆ ئەوەی منداڵەکە ڕەن

بناسێتەوە. ئەوانەی ئەو پڕۆسەیەش ئەنجام دەدەن کاتێکی زۆریان بۆ توێژینەوە لە بارەی هۆکارەکانی  

 گشتاندن تەرخان دەکەن. 

 پێکهێنان 

ڕەفتاری خوازراو.بۆ نمونە  پێکهێنان بریتییە لە گۆڕینی بەرەبەرەت ڕەفتاری ئێستا بۆ گەیشتن بە 

ئەگەر قوتابییەکە بە لێدان هەڵسوکەوتی لەگەڵ سەگێک کرد، بە هۆی هاندانەوە دەتوانرێت ڕەفتارێکی  

دیکەی بۆ پێکبهێنرێت تا منداڵەکە بە بەزەییەوە مامەڵە لەگەڵ سەگەکە بکات. واتە ئەو کاتە ڕەفتاری  

و فیرکردنی   کی دیکە"ئەو ڕێکارییە بۆ پێکهێنانلێدان گۆڕاوە بۆ رەفتاری بە بەزاییانە، بە واتایە

ڕەفتارێکی نوێ بەکاردێت، بە شێوەی نزیککردنەوە بۆ گەیشتن بە ڕەفتاری کۆتایی، وەک خوێندنەوە  

 و نوسین و لێخوڕینی ئۆتۆمبێل. 

پڕۆسەی پێکهێنان بریتییە لە شیکردنەوەی هەمەلایەنەی رەفتار و زانینی بنەماکانی خۆگونجاندن،  

 ەبەکارهێنانی ئەو کۆششەی کە دواجار لە وانەکەدا بۆ لاساییکردنەوە بەکارهاتووە. ئەمەش ب

 نمونەیەک بە ڤیدیۆ 



14 
 

جۆرێکە لە ڕێگاکانی وانەوتنەوە دەرکەوتووە کاەیگەری بەسەر قوتابیانەوە هەیە، بە تایبەتی لەگەڵ  

ر بە کاسیەت یان سی دی  منداڵان. ئەویش بەکارهێنانی نموونەیە بە ڤیدیۆ ) بەکارهێنانی نمونەی ڕەفتا

 بۆ ئەوەی قوتابییەکە لاسایی بکاتەوە(. 

دەکرێت ئەوانەی لە بوارەکە کاردەکەن ئەو شێوازە بەکاربهێنن بۆ دروستکردنی کاردانەوەی زارەکی  

 و جوڵە لەلایەن منداڵەکانەوە، بە تایبەتی بۆ ئەو وانە زنجیرەییانەی دوورو درێژن.

 امی لۆڤاس ئاستەنگەکانی بەکارهێنانی پڕۆگر

چەندین ئاستەنگ هەیە ئاماژەیان بە ئاستەنگەکانی بەکارهێنانی شێوازی لۆڤاس کردووە لەوانە  

باسی ئەو ئاستەنگەیان کردووە کە دێتە بەردەم پڕۆگرامی   ١٩٩٣هاستینگ و ریمگتۆن لە ساڵی 

نەش بریتین  لۆڤاس لە شیکردنەوەی ڕەفتاری جێبەجێکردن و توێژینەوەی جێبەجێکردندا. ئەو ئاستەنگا 

 لە: 

. چەمکی خزمەتگوزاری و دامەزراوەکان، بەشێوەیەک کەم و کوڕی لە سەرچاوەکان ویاسا  ١

 و منداڵەکان.  وڕێکخستنەکان هەیە، لەوانە پەیوەندی نێوان ئەندامانی گروپی کارکردن

. سروشتی خودیب پڕۆگرامەکە، لە ڕووی ئەوەی پێکهاتەی ڕەفتار بە هێواشی دەگۆڕێت،  ٢

جێگیربونێک نییە، پڕۆگرامەکەش لەلایەن کەسانێکەوە پەیڕەو دەکرێت کە ئەو کەسانە نین  

 پڕۆگرامەکەیان ئامادەکردووە. 

. کێشە لە تێگەیشتنی بەکارهێنەرانی پڕۆگرامەکە هەیە، لە تەکنیککارانی گۆڕینی ڕەفتار و لایەنە  ٣

 فەلسەفیەکانی پڕۆگرامەکە. 

 ێکردنی ئەندامانی خێزان وکۆمەڵگا و لایەنە سیاسییەکان. . هۆکارە دەرەکییەکحانی وەک کارل ٤

 قۆناغەکانی کۆتایی پڕۆگرامی لۆڤاس تیشک دەخاتە سەرچی 

 . ئەرکە ئەکادیمییەکان ١

 . لێهاتووی کۆمەڵایەتی ٢

 . فێرکردن لە ڕێگەی چاودێریکردن٣

منداڵەکە خێرا  بەکارهێنانی ڕێگەی جیاواز و خێرا بۆ ڕاگەیاندی کارێک بە منداڵەکە وادەکات کە 

 ڕەفتاری خوازراو ئەنجام بدات دوای پێدانی ڕێنمایی بە منداڵەکە، هەندێک لەو کارەخێرایانە: 

 دەست گەیاندن بە دەرەوەی فڵچەی دان شتن.  /. لە ڕێگەی بەکارهێنانی زاراوەکان نمونە ١

 . خۆت فڵچەی دانەکە بگرە. ٢

 ستی کەسێک بۆسەر فڵچەکە. . خێراکردنی جەستەیی ئەویش لە ڕێگەی ڕێنمایکردنی دە٣

 لۆڤاس ویستویەتی کۆمەڵێک ئامانج بەدەست بهێنێت

کەمکردنەوەی وروژاندنە خودییەکان و ڕەفتاری دوژمنکارانە. وەڵامدانەوەی فرمانە  لە ساڵی یەکەمدا:

زارەکییەکان و لاسایکردنەوە و بەکارهێنانی یاری بوکەڵە بە شێوەیەکی گونجاوو فراوان بوونی  

 چارەسەریی، کە خێزانەکەش بەشداری تێدا بکەن. 

جەختکردنەوە لەسەر گوزارشتە زارەکییەکان و ڕووتەڵەکان و یاریکردن لەگەڵ   لە ساڵی دووەمدا:

 کەسانی نزیک و فراوان بوونی مەودای چارەسەرکردن، کە لە ناو قوتابخانەش ئەنجام بدرێت. 

جەختکردنەوە لەسەر دەربڕینە سۆزدارییەکان و کارامەییەکانی بەر لە ئەکادیمی   لەساڵی سێیەم:

 بوون)خوێندنەوەی کتێبی بیرکاری( فێربوون لە میانەی تێبینیەوە. 

مدانی ۆورکشۆپێک بە دەست دێت کە هەموو چالاکوانانی بواری ئۆتیزم  ائەنج ئەو ئامانجانە لە میانەی

کەسانەش کە لەسەر ئەو پڕۆگرامە کاردەکەن، بەلایەنی کەمەوە  ئەو بەباوانیشەوە تێیدا ئامادە دەبن. 

هەفتەی جارێک بە یەکتر بگەن، بۆ ئەوەی هێچ نەبێت بە تەکنیکەکانی خۆیاندا بچنەوە کە  

بەکاریدەهێنن، ئەمەش فرمانێکی ئیجبارییە بۆ دەرباز بوون لەو دیاردەیەی کە بە لادانی پێوارەکان  

 نەر و چاودێری زیاد دەکەن.  ناسراوە ئەو دیدارانەش پاڵ 

 

 

 

 

 

 سەرچاوەکان 

 . ەرەبیصندقلي _ زمانی ع_ نوسینی: هانا ئیبراهیم ٢٠١٢حیر العلماء _ بەروار   التوحد: کتێبی . ١

زمانی عربى_  حازم خالد_ نوسینی:  /حد _ الاسباب _ الاعراض_ العلاج .کتێبی: کتاب التو٢

داربن النفیس للنشر  _ لە بڵاوکراوەکانی  ٢٠١٩: وکالە صحافة العربیة_ کاتی بڵاوکردنەوەی لەبڵاوکراوەکانی 

 ەرەبی. و التوزیع_ زمانی ع

٤ .Raising children.net.com 

https//www.chemed.com ٥ .  

_سلێمانی_زمانی کوردی. ٢٠١٩لی_ چاپیعمان ح. کتێبی: ئۆتیزم_ نوسینی: ڕە ٦  

کتێبی: پڕۆگرامی شیکردنەوەی ڕەفتاری جێبەجێکردن بە شێوازی لۆڤاس_ ئامادەکردنی: ئەحمەد   .٧

زمانی  -_ لە بڵاوکراوەکانی ڕێکخراوی هوما ٢٠١٥عبدالرزاق_ وەرگێڕکار: فەیسەڵ خەلیل_ چاپی یەکەم_

 کوردی.

